
乞出表

一

作者：王安石　北宋

二

本作品收錄於《臨川文鈔/03卷》

臣某言：竊以丞相之職，天子是毗。方當圖政之憂勤，難以養痾而昧冒，輒輸情素，仰

丐恩憐。〈（中謝。）〉臣叨被鴻私，誤屍榮祿。堯仁天覆，幸荒穢之兼包；湯聖日躋，

顧卑凡而自絕。尚惟許國，姑誓忘軀。豈意眩昏，甫新年而寢劇；更知駑蹇，難重任之

久堪。伏惟皇帝陛下明燭隱微，惠綏羈拙。閔其積疢，收還上宰之印章；賜以餘年，歸

展先臣之丘壟。生當擊壤，以詠矜容之德；死當結草，以酬含育之恩。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

